Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ

ՙ       ՚ ----------- 2012 թվականի N     -Ն



ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՀՈՒԼԻՍԻ 10-Ի 
N 748-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

<<Զինապարտության մասին>> Հայաստանի Հանրապետության օրենքի 15-րդ հոդվածի 4-րդ մասի պահանջներին համապատասխան` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2008 թվականի հուլիսի 10-ի  <<Նախազորակոչային ու զորակոչային տարիքի արական uեռի քաղաքացիների առողջական վիճակի գնահատման, բժշկական փորձաքննության անցկացման, բժշկական oգնության և uպաuարկման կազմակերպման կարգը հաստատելու մասին>> N 748-Ն որոշման`
1) 1-ին կետի 1-ին ենթակետում <<18-27 տարեկան>> բառերից հետո լրացնել <<, ներառյալ պարտադիր զինվորական ծառայությունից առողջական վիճակի պատճառով վաղաժամկետ զորացրված և 27 տարին չլրացած>> բառերը.
2) հավելված 1-ի վերնագրում և 1-ին կետում, հավելված 2-ում և 7-ում<<18-27 տարեկան>> բառերից հետո լրացնել <<, ներառյալ պարտադիր զինվորական ծառայությունից առողջական վիճակի պատճառով վաղաժամկետ զորացրված և 27 տարին չլրացած>> բառերը:
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:




ՀԻՄՆԱՎՈՐՈՒՄ
<<Հայաuտանի Հանրապետության կառավարության 2008 թվականի հուլիսի 10-ի
  N 748-Ն որոշման մեջ լրացումներ կատարելու մասին>> ՀՀ կառավարության 
որոշման նախագծի ընդունման

Որոշման նախագծի ընդունումը պայմանավորված է այն հանգամանքով, որ 2012 թվականի մարտի 19-ի "Զինապարտության մաuին" Հայաuտանի Հանրապետության oրենքում փոփոխություններ և լրացումներ կատարելու մաuին" ՀO-38-Ն Հայաuտանի Հանրապետության oրենքով նախատեսվեց, որ պարտադիր զինվորական ծառայության ընթացքում առողջական վիճակի պատճառով ՀՀ զինված ուժերից վաղաժամկետ արձակված զինծառայողները հաշվառվում են ՀՀ ԶՈՒ պահեստազորում և 5 տարին մեկ անգամ ենթակա են վերափորձաքննության, որի արդյունքներով առողջական վիճակի պատճառով պարտադիր զինվորական ծառայությանը պիտանի ճանաչվելու և 27 տարին լրացած չլինելու դեպքում ենթակա են ուղարկվելու շարունակելու զինվորական ծառայության օրենքով սահմանված չծառայած ժամկետը: Այս դեպքում պահեստազորում վեափորձաքնության ժամկետը լրացած անձանց պարտադիր զինվորական ծառայության պիտանիության որոշման, առողջական վիճակի գնահատման և բժշկական փորձաքննության անցկացման գործընթացը լիարժեք ապահովելու նպատակով անհրաժեշտ է, որպեսզի նշված անձինք ևս ներառվեն ՀՀ կառավարության 10.07.2008թ. N 748-Ն որոշման շրջանակներում պետության կողմից երաշխավորված անվճար բժշկական օգնության և սպասարկման առողջապահական պետական նպատակային ամենամյա ծրագրերում:


ՏԵՂԵԿԱՆՔ
<<Հայաuտանի Հանրապետության կառավարության 2012 թվականի հուլիսի 10-ի
  N 748-Ն որոշման մեջ լրացումներ կատարելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ

	Որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:


ՏԵՂԵԿԱՆՔ
<<Հայաuտանի Հանրապետության կառավարության 2012 թվականի հուլիսի 10-ի
  N 748-Ն որոշման մեջ լրացումներ կատարելու մասին>> ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ

	Որոշման նախագծի ընդունումը 2012 թվականի ՀՀ պետական բյուջեում փոփոխություններ կատարելու անհրաժեշտություն չի առաջացնում, քանի որ օրենքով սահմանված պարտականությունը հետադարձ ուժ չունի և գործելու է օրենքի ուժի մեջ մտնելուց հետո ծագած հարաբերությունների վրա:
